
تیپ������ی فوتس������اڵی ئافرەتانی هەولێ������ر یەكێكە لەو 
تیپان������ەی كە ماوەیەكی زۆرە دەس������تی بە ئامادەكاری 

بەردەوام كردووە بە ئامانجی بەدەستهێنانی هەردوو نازناوی 
خولی فوتس������الی نایابی عێراقی و خولی فوتساڵی نایابی 

یانەكانی كوردستان، كە بڕیارە لە كۆتایی ئەم مانگە و مانگی 
هەش������تی داهاتوو یارییەكانی بەڕێوەبچێت، لەئێستاشدا رۆژانە 
كچانی ئافرەتانی هەولێر دەستیان بە مەشقی چڕ كردووە بۆ 
ئەوەی بتوانن پارێزگاری لە نازناوی خولی نایابی عێراقی 
بكەن، كە وەرزی ڕابردوو نازناوەكەیان بەدەس������تهێناوە، لە 
خولی كوردس������تانیش چاویان لە ئەنجام������ی گەورەیە و 
رۆژانەش دەستەی ڕاهێنەرانی تیپی فوتساڵی یانەكە بە 
ئامادەبوونی ژمارەیەك لە یاریزانانی ش������ارەكانی دیكەی 

هەرێمی كوردستان مەشقەكانیان درێژە پێدەدەن و سەرەڕای 
ئەوەی تیپەكە بە بارودۆخێكی خراپی داراییەوە تێپەڕ دەبێت و 

هیچ كەسێكیش هاوكاری تیپەكەی نەكردووە، بەڵام یاریزانانی 
ئ������ەو تیپە ئامانجی هەموویان دەس������تكەوتی گەورەیە لە هەردوو 

خولەكە، ئێمەش لە نزیكەوە ئەم ڕاپۆرتەمان ئامادەكرد.

راپۆرتی: كارزان كانەبی

مەزن محەمەد ڕاهێنەری تیپی فوتس������اڵی یانەی 
ئافرەتان������ی هەولێر لە ب������ارەی ئامادەكارییەكانیان بۆ 
گۆڤاری گ������وڵان وتی: »ئێم������ە ئامادەكارییەكانمان 
بەردەوام بووە و لە شاری بەغداش پێوەندیمان پێوەكراوە 
كە 25ی ئەم مانگ������ە یارییەكانی خولی تۆپی پێی 
كچان������ی یانەكانی عێراق دەس������ت پێ������دەكات بۆ 11 
یاریزانی، بۆ ئەم مەبەستە كەمپێكی یەك هەفتەییمان 
لە شاری هەولێر دەستپێكردووە، لە هەمان كاتیشدا لە 
مانگی هەش������تی داهاتوو خولی فوتساڵی یانەكانی 
كوردس������تان دەس������تپێدەكات، بۆ ئەوەی یاریزانەكانمان 
بتوانن بە باش������ترین ش������ێوە ئامادە بكەین«، وتیشی: 
»ئێمە رۆژانە مەشق دەكەین، بەڵام سەرجەم یاریزانانی 
ئێمە ئامادە نابن بەهۆی ئەوەی كە ئێس������تا ژمارەیەك 
لە یاریزانانی تیپەكەمان قوتابی زانكۆن و س������ەرقاڵی 
تاقیكردنەوەكان������ن، ئەوەش دەبێتە گرفتێك، هەندێك لە 
یاریزانانی������ش فەرمانبەرن و ناتوانن بەیانیان بێن، تەنیا 

لە یەكە مەشقییەكانی ئێواران ئامادە دەبن«. 
مەزن محەمەد لە بارەی ش������ەڕی بەدەست هێنانی 
نازناوەكە وتی: »ئێمە پارساڵ پاڵەوانی خولی عێراق 
بووین و نوێنەری عێراقین لە ئاسیا، ئێستاش ئەركمان 
قورس������ە، بۆیە دەبێت بەهەر جۆرێ������ك بێت پارێزگاری 
لە ئەنجامی وەرزی ڕابردووم������ان بكەین، جامەكەش 
بۆ كوردس������تان بهێنینەوە و لە كوردستانیش دەتوانین 
ئەنجام������ی شایس������تە بەدەس������تبهێنین«. ل������ە بارەی 
گرفتەكانیشیان وتی: »كێش������ەكانمان یەكجار زۆرە، 
ئێستا ئێمە رۆژانە مەش������قمان هەیە، پارەی بەنزینی 
هاتوچ������ۆی یاریزانانمان نییە و م������ن وەكو ڕاهێنەر و 
س������ەرۆكی یانەكەش لەس������ەر گیرفانی خۆمان و بە 
ئۆتۆمبێلی تایبەتی خۆم������ان یاریزانان كۆدەكەینەوە، 
یاریزانمان هەیە لە دەرەوەی هەولێرە كە لە یانەكەمانە 
پێوەندی پێوە كردووم دەڵێ مامۆس������تا پارەی تەكسیم 
نییە، چۆن مەش������ق ئەنجام بدەم؟ ئێمەش ئەوەمان پێی 
وتووە كە مەش������ق ن������ەكات بەهۆی ئەو ب������ێ پارەییە، 
یاریزانانی ش������ارەكانی تری كوردستانیش تەنیا پارەی 
هاتوچۆم������ان بۆ دابین كردوون، ئەگەر نا لە بارەگای 

یانەكە دەمێننەوە هیچی تریان نییە، ئەوەش گرفتە.
دنیا س������ەدرەدین گۆڵچی یان������ەی ئافرەتانی هەولێر 
وتی: »لە ئێس������تادا ئێمە ئامادەكارییەكانمان دەس������ت 
پێكردووە بۆ بەش������داریكردن لە ه������ەردوو خولی عێراق 
و كوردستان، رۆژانە مەش������قی چڕ ئەنجام دەدەین بە 
ئامانجی دەس������تەبەركردنی ئەنجامی شایستە، بەڵام 
ئێمە كێشەی سەرەكیمان نەبوونی توانای دارایی باشە، 
چونكە بۆ وەرزش������ی ئەمڕۆ پارە زۆر پێویستە، جگە 

لەوەش یاریگای تایبەتمان ب������ە خۆمان نییە، ئەوەش 
كێشە بۆ مەشقەكانمان دروست دەكات. ئێمە بە رۆژ لە 
هۆڵ������ی داخراوی یانەی هەولێر و بە ئێوارانیش لە ناو 
قوتابخانەكان مەش������ق دەكەین. بۆ ئێمە ئەوە زەحمەتە، 
بۆی������ە دواكارین لە لایەنی بەرپرس هاوكاریمان بكەن و 

زیاتر گرنگی بە وەرزشی كچان بدەن.
زین������ە جەمیل كاپتن������ی یانەكەیە و ئەویش باس������ی 
ئەوەی ك������رد كە  ئامادەكارییەكانی������ان گرفتی هەیە 
و یاریزانەكانی������ان گرفتی ه������ات و چۆیان هەیە و لە 
مەش������قەكانیش بە تەواوی ئامادە ناب������ن، بەتایبەتی 
ئەوانەی دەرەوەی هەولێر و بەش������ێك لە یاریزانانی ناو 
هەولێریش، وتیش������ی: »یانەكەمان ل������ە بارودۆخێكی 
خراپ������ی داراییە و ناتوانین كرێی هاتوچۆ بۆ یاریزانان 
دابی������ن بكەی������ن و ئێمەش نیگەرانین ل������ەم بارودۆخە، 
جگە لەوەش س������ەرۆكی یانەكەمان و ڕاهێنەری یانە 
ئۆتۆمبێلەكان������ی خۆیان بۆ یاریزانان دابین كردووە، بۆ 
ئەوەی مەش������قەكانمان بەردەوام بێ������ت، ئەوەش بۆ ئێمە 
زەحمەتە كە سەرجەم یاریزانان لە یەكەی ڕاهێنان ئامادە 
نەب������ن، زۆرجاریش من لە دهۆك������ەوە دێم و یاریزانانی 
ترمان هەیە لە س������لێمانییەوە دێت و یاریزانمان هەیە لە 
دەرەوەی ش������اری هەولێرە بە تەكسی دێتە مەشقەكان 
و هەموومان لەسەر حیس������ابی خۆمانە، ئەوەش تەنیا 
بۆ خۆشەویس������تی وەرزشە، دەنا فش������اری داراییمان 
دەخاتەس������ەر. وەرزش لێرە لەسەر پشتی كیسەڵ بەڕێوە 
دەچێ������ت. ئێمە پاڵەوانی عێ������راق بووین، كەچی كەس 

هاوكاریمان ناكات، ئەوە چۆن دەبێت؟«
بەڵام بینایی عوس������مان یاریزانی تیپی فوتس������اڵی 
ئافرەتانی هەولێر رایوایە ئامادەكارییەكانیان باش������ە و 
لەوبارەیەوە وتی: »رۆژانە دوو یەكەی مەشقی ئەنجام 
دەدەین، ئامانجمان بەدەست هێنانی ئەنجامی شایستەیە 
لە خولی فوتساڵی عێراقی و كوردستان، سەرەڕای ئەو 
قەیرانە داراییە ئەم هیوایە لای یاریزانانی یانەكەمان 
هەیە كە دەتوانن ئەنجامی شایستە بۆ یانەی ئافرەتانی 
هەولێر بەدەست بهێنین، حەزیش دەكەین لە مەشقەكان 
س������ەرجەم یاریزانانی خۆمان ئامادە بن، بەڵام قەیرانی 
دارایی رێگرە لەوەی كە بتوانین ئاس������ت و ئەنجامی 
باشتر پێشكەش بكەین. بەهیوای ئەوەین لایەنی بەرپرس 
ئاوڕێك لە وەرزشی كچان بدەنەوە و هاوكاریی ئێمەش 
بك������ەن كە پاڵەوانی عێراقین، بۆ ئەوەی ئەمس������اڵیش 
نازناوەك������ە بهێننەوە پایتەختی كوردس������تان، یاریگەی 
باش������ترمان بۆ دروس������ت بكەن و دەتوانین بە هیمەتی 
هەموو لایەك و ب������ە ماندبوونی یاریزانەكان ئەنجامی 

باشتر بۆ وەرزشی كوردستان دەستەبەر بكەین.«

ل������ەدوای ململانێی مێژووی نێوان ه������ەردوو زەبەلاحەكەی 
ئیسپانیا، یانەی بەرشلۆنە بووە پاڵەوانی لالیگا

1- بەرشلۆنە  94 خاڵ
2- ریال مەدرید  92 خاڵ

3- ئەتلەتیكۆ مەدرید  78 خاڵ
4- ڤالانسیا 77 خاڵ
5- سیڤیلیا  76 خاڵ

یانەكانی بەرش������لۆنە و ریال مەدری������د و ئەتلەتیكۆ مەدرید 
بەشێوەیەكی راستەوخۆ بەش������داری لە قۆناغی گرووپەكانی 
چامپیۆنزلیگ دەكەن و یانەی ڤالانسیا بەشداری لەیارییەكانی 
پاڵاوتنی چامپیۆنزلیگ دەكات، هەروەها یانەی س������یڤیلیا 

وەك پاڵەوانی یۆروپالیگ بەشداری چامپیۆنزلیگ دەكات
یانەكانی ئەلمێری������ا و كۆردوبا و ئیبار دابەزینە خولی یانە 

پلە دووی ئیسپانیا .
ریزبەندی گۆڵكەران : 

1- كریستیانۆ رۆنالدۆ  ریال مەدرید 48 گۆڵ
2- لیۆنێل میسی   بەرشلۆنە 43 گۆڵ

3- ئەنتوان گریزمان  ئەتلەتیكۆ مەدرید 22 گۆڵ
4- نیمار داسیلڤا  بەرشلۆنە  22 گۆڵ

* خولی ئیتاڵیا سیرای ئا
بۆ جارێك������ی دیكە و بەبێ ركابەر یان������ەی یۆڤانتس بووە 

پاڵەوانی خولی ئیتاڵیا
1- یۆڤانتس  87 خاڵ

2- رۆما  70 خاڵ
3- لازیۆ  69 خاڵ

4- ڤیۆرەنتینا 64 خاڵ

هەفتەی رابردوو س������ەرجەم خولە گەورەكان������ی ئەوروپا ) 
ئینگلتەرا – ئیس������پانیا – ئیتاڵیا – ئەڵمانیا – فەرەنسا ( 
بۆ وەرزی 2014-2015 كۆتایی هات و پاڵەوانەكان ناسران. 
پلیتە بەنرخەكانی چامپیۆنزلیگ ئاش������كرا بوون: گۆڵكەران 
بەدیار كەوتن، یانە بەدبەختەكان كە دابەزین بۆ خولە نزمەكان 
چارەنووس������ی خۆیان زانی، لەم راپۆرت������ە ئاوڕێك لەو خولانە 

دەدەینەوە: 
* خولی ئینگلتەرا پریمەر لیگ

یانەی چێلسی لە دوای ئاس������تێكی بەرز توانی نازناوەكە 
بباتەوە

1- چێلسی  87 خاڵ
2- مانچستەر سیتی  79 خاڵ

3- ئەرسنال  75 خاڵ
4- مانچستەر یونایتد 70 خاڵ

5- تۆتنهام  64 خاڵ
یانەكانی چێلس������ی و مانچس������تەر س������یتی و ئەرسنال بە 
ش������ێوەیەكی راستەوخۆ بەش������داری لە قۆناغی گرووپەكانی 
چامپیۆنزلیگ دەكەن و یانەی مانچستەر یونایتد بەشداری 

لە یارییەكانی پاڵاوتنی چامپیۆنزلیگ دەكات.
یانەكان������ی بێرنل������ی و كوینز پارك رینجەرز و هال س������یتی 

دابەزینە خولی یانە پلە یەكەكانی ئینگلتەرا .
ریزبەندی گۆڵكەران : 

1- سێرجیۆ ئەگوێرۆ  مانچستەر سیتی 26 گۆڵ
2- هاری كین   تۆتنهام 21 گۆڵ

3- دییگۆ كۆستا  چێلسی 20 گۆڵ

* خولی ئیسپانیا لالیگا

خولە گەورەكانی ئەوروپا 
كۆتـــــــــــایی هات 

پاڵەوانەكان . ریزبەندی یانەكان و گۆڵكەران . یانە دابەزیوەكان

5- ناپۆلی  63 خاڵ
یانەكانی یۆڤانتس و رۆما بەشێوەیەكی راستەوخۆ بەشداری 
لە قۆناغی گرووپەكانی چامپیۆنزلیگ دەكەن و یانەی لازیۆ 

بەشداری لەیارییەكانی پاڵاوتنی چامپیۆنزلیگ دەكات .
یانەكانی كالی������اری و چیزینا و پارما دابەزینە خولی یانە 

پلە دووی ئیتاڵیا .
ریزبەندی گۆڵكەران : 

1- ماورۆ ئیكاردی  ئینتەرمیلان 22 گۆڵ
2- لۆكا تۆنی   هیلاس ڤیرۆنا 22 گۆڵ

3- كارلۆس تیڤێز  یۆڤانتس 20 گۆڵ

* خولی ئەڵمانیا بۆندس لیگا
یانەی بایرەن میونش������ن ه������ەرزوو نازناوی ئەم وەرزەش������ی 

مسۆگەركرد
1- بایرەن میونشن  79 خاڵ
2- ڤۆلفسبۆرگ  69 خاڵ

3- بروسیا مونشن گلادباخ  66 خاڵ
4- بایەرلیڤەركوزن 61 خاڵ
5- ئۆگسبۆرگ  49 خاڵ

یانەكانی بایرەن میونشن و ڤۆلفسبۆرگ و بروسیا مونشن 
گلادباخ بەش������ێوەیەكی راس������تەوخۆ بەش������داری لە قۆناغی 
گرووپەكانی چامپیۆنزلیگ دەكەن و یانەی بایەرلیڤەركوزن 

بەشداری لەیارییەكانی پاڵاوتنی چامپیۆنزلیگ دەكات .
یانەكان������ی فرایبۆرگ و پادەربۆرن دابەزینە خولی یانە پلە 

دووی ئەڵمانیا .
ریزبەندی گۆڵكەران : 

1- ئەلكساندەر مایەر  ئینتراخت فرانكفۆرت 19 گۆڵ
2- ئاریان روبن   بایرەن میونشن 17 گۆڵ

3- رۆبەرت لیڤاندۆڤسكی  چێلسی 17 گۆڵ

* خولی فەرەنسا لیگا ئا
یانەی پاریس س������ان جێرمان لەدوا هەفتەكاندا نازناوەكەی 

مسۆگەر كرد
1- پاریس سان جێرمان  83 خاڵ

2- لیۆن   75 خاڵ
3- مۆناكۆ  71 خاڵ
4- مارسیلیا 69 خاڵ

5- سانت ئیتیان  69 خاڵ
یانەكانی پاریس سان جێرمان ولیۆن بەشێوەیەكی راستەوخۆ 
بەش������داری لە قۆناغی گرووپەكانی چامپیۆنزلیگ دەكەن 
ویان������ەی مۆناكۆ بەش������داری ل������ە یارییەكان������ی پاڵاوتنی 

چامپیۆنزلیگ دەكات .
یانەكانی ئیڤیان و میت������ز و لانس دابەزینە خولی یانە پلە 

دووەكانی فەرەنسا .
ریزبەندی گۆڵكەران : 

1- ئەلكساندەر لاكازێتی  لیۆن 28 گۆڵ
2- ئەندرێ جینیاك   مارسیلیا 21 گۆڵ

3- زلاتان ئیبراهیمۆڤیج  پاریس سان جێرمان 19 گۆڵ

ئەردەن لە پاڵەوانێتیی یانەكانی رۆژهەڵاتی ئاس������یا لە مانگی 
10 لە وڵاتی مەغرب لە پاڵەوانێتیی یانە پاڵەوانەكان لە وڵاتی 
هەنگاریا بۆ پاڵەوانێتیی فێرست ساتردەی و خولی ناوبژیوانانی 
لەگەڵە، لە مانگی هەش������ت بۆ ئاستی تاك رۆژئاوای ئاسیا لە 
وەڵاتی ئوردن بەشدار دەبین، چونكە ماندوو بوونی زۆرمان بینیوە 
و ئەنجاممان هەبووە بە مافی خۆمانی دەزانین كە پار لە هەردوو 
خول������ی نایاب و جام دووەم بووین هەردوو پاڵەوانێتییەكە لەس������ەر 
ئاس������تی تیپە بۆ ئەم پاڵەوانێتییەش پش������ت بە حكومەت، یان بە 
سپۆنسەر دەبەستین، یان نابێ بچین«. لە بارەی هاوكاریكردنی 
كەرتی تایبەت و حكومەتیش وتی: »سپۆنسەرەكان دیاریكراون 
و زۆر نەب������وون، چەند چالاكییەك ب������وون، كۆمپانیاكان خەڵاتی 
كوڕانی������ان دابین ك������ردووە، بۆ پاڵەوانێتیی رۆژئاوای ئاس������یاش 
حكومەت بەڵێن������ی هاوكاریكردنی داوە، بەڵام ئەوەش دیار نییە، 
چونكە بارودۆخ باش نییە، مووچە نییە، چۆن بودجە و س������لفە 
دابی������ن دەكرێ؟ ئێمە ماوەی پێنج مانگە لە س������اڵی نوێ یەك 
فلس������مان وەرنەگرتووە، لە پاڵەوانێتییە تاكییەكان یاریزانان لەسەر 
گیرفانی خۆیان بەشداربوون، هەرچەندە دەبوایە یانە پارەی بۆ ئەو 
یاریزانانە دابین بكردایە. ئێستاش دەبێت ئێمە هەوڵێك بدۆزینەوە 
بۆ ئەوەی ئەم پاڵەوانێتییانەمان لەكیس نەچێت و سەرچاوەیەك بۆ 
هاوكاری بدۆزینەوە، بۆ ئەمساڵیش تەنیا كۆمپانیاكان سپۆنسەر 
ب������وون«. لە بارەی بودجەی یانەكەش������یان دڵزار وتی: » ئێمەلە 
ساڵی ڕابردوو بۆ هەر مانگێگ 3ملیۆن دینارمان وەرگرتووە و 
هیچ زیاتر تێنەپەڕیوە لەم بڕە پارەیە، ئەو پارەیەش بۆ كارەكانی 
یان������ە و پاڵەوانێتیی������ەكان و ناوبژیوان������ان و ڕاهێنەر و مووچەی 
یاریزانان������ە، كەچی ئێمە بۆ مانگان������ە زۆر زیاتر لەم پارەیە بۆ 

مووچە دابین دەكەین و پێویستە زۆر لەوە زیاتر بێت.

لەگەڵ ئەوەی یانەی خانزاد تاكە یانەی یاریی شەتڕەنجە لەسەر 
ئاستی پارێزگای هەولێر كە گرنگی بە یارییەكانی شەترەنج دەدات 
و هەوادارێكی زۆریش������ی لە دەوری خۆی كۆكردۆتەوە، رۆژانەش 
یاریزانان بە ش������ێوەیەكی بەرچاو پێوەندی ب������ە یانەكەوە دەكەن بۆ 
یاریكردن، لە ئێس������تادا یانەی خانزاد داوەتباران كراوە بۆ ئەوەی لە 
چەندین وڵاتانی جیهانی بەش������داری پاڵەوانێتییەكان بكەن، بەڵام 
لە چەن������د مانگی ڕابردوودا بەهۆی نەبوونی بودجەی پێویس������ت 
دەستەی كارگێڕیی یانەكە بە شێوەیەكی زۆر جیاواز لە یانەكانی 
دیكە پشتی بە سپۆنسەر و كەرتی گەشتیاری بەستبوو، هەروەها 
بە هۆی ئەم قەیرانە داراییەی كە بەرۆكی هەرێمی كوردس������تانی 
گرتووە، ڕەنگە ئەوانیش پش������ت لە یانەكە بكەن، یانەی خانزادیش 
بەدوای فریادەڕس������ێك دەگەڕێت بۆ ئەوەی لەم قەیرانە ڕزگاریان 
بكات. هەر لەو بارەیەوە دڵزار حەمەساڵح سەرۆكی یانەی وەرزشی 
ش������ەترەنجی خانزاد تایبەت بۆ گۆڤاری گوڵان وتی: »بەداخەوە 
زۆر زەحمەتە ئێمە بتوانین ئەمساڵ بەشداری لە پاڵەوانێتییەكانی 
دەرەوە بكەین، هەرچەندە ئ������ەم ماوەیەك دەعوەتنامەی زۆرمان بۆ 
هات������ووە لە وڵاتان بۆ ئەوەی بەش������داری پاڵەوانێتییەكان 
بكەی������ن، هەموو مانگێك یەك تا دوو 
دەعوەتنامەمان بۆ دێت، لە مانگی 
داهاتوو لە پاڵەوانێتیی گۆلدن ساند 
لە وڵاتی بولگاریا دەعوەتنامەمان بۆ 
هاتووە، لە مانگی تەمموز لە هەردوو 
وڵاتی ئەرمینیا و رووس������یا و لەسەر 
ئاستی تاك دەعوەتنامەمان بۆ هاتووە، 
لەسەر ئاستی تیپ لە مانگی هەشت 
دەعوەتنامەم������ان بۆ هات������ووە لە وڵاتی 

9ی ئەمس������اڵ پاڵەوانێتییەكی فەرمی بۆ یانەكانی سەر ئاستی 
عێراق هەر لە ش������اری كۆیە ئەنجام بدەن بۆ زیاتر گەشەكردنی ئەم 
یارییە، هەر چەندە بڕیار بوو شەش یانە بەشداربێت، بەڵام بەهۆی 
كش������انەوەی تیپی ئاسمانی موس������ڵ تەنیا پێنج تیپ بەشداربوون 
و ل������ە هەر تیپێكی������ش دوو یاریزان دەستنیش������ان ك������ران بۆ ریزی 
هەڵبژاردەی ئاس������مانی عێراقی، بڕیاریشە لە داهاتوودا گرنگیی 
زیاتر بەم یارییە بدرێت و بەرنامەی باشتری بۆ دابنرێ و لە كۆی 
س������ەرجەم یاریزانانی بەشداربووش 12 یاریزان بوونە یاریزانی ریزی 

هەڵبژاردەی عێراق، ئەنجامی كۆتاییش بەمشێوەیە بوو.
1-یانەی ئاسمانی هەولێر

2-یانەی ئاسمانی سلێمانی
3-یانەی فڕناسی ئاسمانی

4-یانەی چیای ئاسمانی دهۆك
5-رێكخراوی هەڵۆكانی ئاسمانی سلێمانی

بە مەبەستی زیاتر گرنگیدان بە یاریی فڕۆكەوانی 
)پەڕگلایدەر( لە سەر ئاستی كوردستان و عێراق و بە 
سەرپەرشتیی دەستەی گشتی گەشتوگوزاری كۆیە و 
یەكێتی فڕۆكەوانی پەڕگلایدەری عێراقی لە چیای 
هەیبەت سوڵتان لە قەزای كۆیەی سەر بە پارێزگای 
هەولێ������ر بۆ ماوەی س������ێ رۆژ و بە بەش������داری هەر 
یەك لە لە تیپەكانی )هەولێری ئاسمانی، فڕناسی ئاسمانی، 
سلێمانی ئاسمانی، چیای ئاسمانی، رێكخراوی هەڵۆكانی ئاسمانی 
شاری سلێمانی( پاڵەوانێتییەكە بەڕێوەچوو، ئەم پاڵەوانیتیەش بۆ 
یەك������ەم جارە لە هەرێمی كوردس������تان بەڕێوە بچێت، چونكە یارییە 
ت������ازە پەیدا ب������ووە و بە هۆی جوگرافیای هەرێمی كوردس������تان و 
بوونی شاخی بەرز و دڵڕفێن، یەكێتیی ناوەندی ئاسمانی عێراقی 
ئ������ەم پاڵەوانێتییەی بە هاوكاری گش������توگوزاری قەزای كۆیە لە 
هەرێمی كوردس������تان ئەنجامدا، بڕیاری ئەوەشیان داوە لە مانگی 

بۆ یەكەمجار لە كوردستان 
پاڵەوانێتیی فڕۆكەوانی بەڕێوەچوو

كێ دەبێتـە 
فریادەڕسی 
یانەی خانزاد؟

لەگ������ەڵ ئەوەی ماوەی زیاتر لە پێنج مانگە هیچ 
ناوەندیی تۆپی  پاڵەوانێتیی������ەك لەلایەن یەكێتی������ی 
دەستی كوردستان ئەنجام نەدراوە، ئەوەش یاریزانانی 
تیپ و یانەكانی نیگەران كردووە لە ئەنجامنەدانی 
پاڵەوانێت������ی بە هۆی ئەو بارودۆخە داراییەی كە 
رووی لە هەرێمی كوردس������تان ك������ردووە، جگە 
لەوەش حكومەت������ی هەرێم لە رێگەی وەزارەتی 
دارایی������ەوە بڕیاری بڕینی مینحەی س������ەرجەم 
یانەكانی داوە، بۆیە لە ئێستادا یەكێتی تۆپی 
دەس������تی كوردس������تان لە چاوەڕوانی ئەوەن كە 
بڕە پارەكەیان بگەڕێتەوە لەلایەن حكومەت و 
لێژنەی ئۆڵۆمپی كوردستان بۆ ئەوەی دەست 
ب������ە ئەنجامدانی چالاكیی������ەكان بكەنەوە. 
چالاكییەكانیش  ئەنجامنەدانی  لەبارەی 
سەركەوت موحسین سكرتێری یەكێتیی 
ناوەندی������ی تۆپی پێی كوردس������تان بۆ 
گۆڤاری گوڵان وتی: »لە ئێستادا 
ئێمە ئامادەكاریمان تێدایە بۆ ئەوەی 
پاڵەوانێتیی تۆپی دەس������تی 
كوردس������تان  یانەكان������ی 
كە  بەڵام  بەڕێوەببەین، 
پارە نەبێ������ت، ناتوانین 
هیچ كارێ������ك ئەنجام 
بدەین، بۆیە لە ئێستادا 
ئێم������ە ل������ە چاوەڕوانی 
پارەیەكمان  ب������ڕە  ئەوەین 
ئۆڵۆمپ������ی  لێژن������ەی  ل������ە 
هەرێمی كوردستان پێ بدرێت كە 
ئێس������تا بودجەی ئەوانیش بە تەواوی بڕاوە، لێژنەی 
ئۆڵۆمپیش لە هەوڵی ئەوەی������ە پارەكە بگەڕێنێتەوە، 
بۆی������ە هەر كات پارە گەیش������ت، ئێمەش دەس������ت بە 
كردن������ەوەی خ������ول و ئەنجامدان������ی پاڵەوانێتییەكان 
دەكەین، ئەمس������اڵیش بەهۆی ئ������ەم قەیرانە داراییە 
تاكو ئێس������تا نەمانتوانیوە یەك پاڵەوانێتیش ئەنجام 
بدەین.« ل������ە بارەی س������ەفەركردنی تیپی تۆپی 
دەس������تی ئافرەتانی هەولێریش س������ەركەوت وتی: 
»ڕاستە ئێمە پێشووتریش تییپكی كچانمان بردە 
وڵاتی كوێت لەس������ەر مەسرووفاتی یەكێتیی 
تۆپی دەستی كوێت بوو، سوپاسی سەرۆكی 
یەكێتیی تۆپی دەس������تی كوردس������تانیش 
دەكەین كە هاوكارییەكی باشی ئەم تیپەی 
كرد، جگە ل������ەوە هیچی ترمان نەبووە كە 
ئەمس������اڵ بەش������دار بین، بۆ پێنج مانگیش 
دەچێت تیپەكان پاڵەوانێتییان نەبووە، ئەوەش 

ماوەیەكی زۆرە.«

